
Supplerande tildelingsbrev nr. 8 2020. Fylkeskommunale 
ferjeavløysingsprosjekt 

Samferdselsdepartementet viser til Retningslinjer for ferjeavløysingsordninga for 
fylkesvegferjer, fastsett av Samferdselsdepartementet og Kommunal- og 
moderniseringsdepartementet, 22.02.2016, sist revidert 10.11.2017. Retningslinene ligg på 
heimesidene til regjeringa. 
 
Punkt 4 i retningslinene skisserer søknadsprosessen for dei fylkeskommunale 
ferjeavløysingsprosjekta. I dette arbeidet har Statens hatt eit sentralt ansvar.  Dette ansvaret 
tek utgangspunkt i organiseringa av Statens vegvesen slik etaten var organisert fram til siste 
årsskifte. 
 
Frå Samferdselsdepartementet si side er det ønskjeleg at Statens vegvesen handsamar og 
kvalitetssikrar fylkeskommunale ferjeavløysingssaker i framtida og. Dette gjeld både prosjekt 
med og utan bompengefinansiering. For Statens vegvesen si handtering av 
bompengeprosjekt på fylkesveg, viser departementet til supplerande tildelingsbrev for 2020 
nr. 6 av 17. april i år.  For fylkeskommunale prosjekt der både ferjeavløysingsmidlar og 
bompengar er del av finansieringa, er det ønskjeleg at bompengesak og søknad om 
ferjeavløysingsmidlar vert sendt frå fylkeskommunen til Statens vegvesen i ein og same 
ekspedisjon.   
 
For ferjeavløysingsprosjekt, både med og utan bompengefinansiering, er det og ønskeleg 
med ei vurdering, kvalitetssikring og tilråding av Statens vegvesen, slik det går fram av dei 
eksisterande retningslinene. 

Side 2 
 

Omorganisering av Statens vegvesen gjer at retningslinene må justerast, og opplegget med 
toledda sakshandsaming i Statens vegvesen fell bort. Kommuneproposisjonen for 2021, jf. 
Prop. 105 S (2019 – 2020), vedlegg 6 presenterer justerte retningsliner. Punkt 4.3, 4.4 og 4.6 
i retningslinene, der det tidlegare var referanse til regionalt nivå i Statens vegvesen, er endra 
og erstatta med Statens vegvesen.  

Hans Einar Nerhus (e.f.) 

